


Проект

КЫРГЫЗ РЕСПУБЛИКАСЫНЫН МИНИСТРЛЕР КАБИНЕТИНИН ТОКТОМУ

Кыргыз Республикасынын 2030-жылга чейин улуттук адаптациялоо планын бекитүү жөнүндө

Адаптациялык потенциалды жана туруктуулукту жогорулатуу аркылуу Кыргыз Республикасынын климаттын өзгөрүшүнүн таасирине алсыздыгын азайтуу максатында жана Кыргыз Республикасынын 2019-жылдын 11-ноябрындагы № 125 «Париж макулдашуусун ратификациялоо жөнүндө» Мыйзамы менен ратификацияланган Париж макулдашуусу боюнча Кыргыз Республикасынын эл аралык милдеттенмелерине ылайык, Кыргыз Республикасынын Конституциясынын 17-беренесине ылайык, Кыргыз Республикасынын Министрлер Кабинети», Кыргыз Республикасынын Министрлер Кабинети токтом кылат: 

1. Төмөнкүлөр бекитилсин:
· [bookmark: _Hlk156406075]1-тиркемеге ылайык Кыргыз Республикасынын 2030-жылга чейинки “Адаптациялоонун улуттук планы”;
· 2-тиркемеге ылайык “Адаптациянын улуттук планын” ишке ашыруу боюнча иш-чаралар планы;
· 3-тиркемеге ылайык “Адаптациянын улуттук планынын” алкагында иштеп чыгуу жана кабыл алуу милдеттүү болгон ченемдик укуктук актылардын тизмеси.

2. Адаптациянын улуттук планынын иш-чараларын ишке ашыруу тиешелүү жылдарга бекитилген бюджеттердин, ошондой эле Кыргыз Республикасынын мыйзамдарында тыюу салынбаган башка булактардын чегинде ишке ашырыла тургандыгы белгиленсин.

3. Кыргыз Республикасынын министрликтерине, администрациялык ведомстволоруна жана Кыргыз Республикасынын Улуттук илимдер академиясына, Кыргыз Республикасынын Президентинин облустардагы ыйгарым укуктуу өкүлдөрүнө, Бишкек жана Ош шаарларынын мэрияларына, жергиликтүү мамлекеттик администрацияларга:
· Иш-чаралар планынын өз убагында аткарылышын камсыз кылуу;
· биринчи жарым жылдыктын жыйынтыгы боюнча отчеттук мезгилден кийинки айдын 15ине чейин Иш-чаралар планынын аткарылышынын жүрүшү жөнүндө маалыматты Кыргыз Республикасынын Жаратылыш ресурстары, экология жана техникалык көзөмөл министрлигине берсин.

4.  Кыргыз Республикасынын Жаратылыш ресурстары, экология жана техникалык көзөмөл министрлиги биринчи жарым жылдыктын жыйынтыгы боюнча отчеттук мезгилден кийинки айдын 25ине чейинки мөөнөттө Кыргыз Республикасынын Президентинин Администрациясына Иш-чаралар планын ишке ашыруунун жүрүшү жөнүндө маалыматты берсин.

5. Адаптациялоонун улуттук планында көрсөтүлгөн иш-чараларды каржылоо мамлекеттик органдарга жана жергиликтүү өз алдынча башкаруу органдарына тиешелүү жылга бөлүнгөн каражаттардын чегинде республикалык жана жергиликтүү бюджеттерден ишке ашырыла тургандыгы белгиленсин.

6. Бул токтомдун аткарылышын контролдоо Кыргыз Республикасынын Президентинин Администрациясынын Президентинин жана Министрлер Кабинетинин чечимдеринин аткарылышын контролдоо бөлүмүнө жүктөлсүн.

7. Бул токтом расмий жарыяланган күндөн он күн өткөндөн кийин күчүнө кирет.

